ԱՄՓՈՓԱԹԵՐԹ
«Հսկիչ (նույնականացման) նշաններով պարտադիր դրոշմավորման ենթակա՝ դրոշմավորված ապրանքների մատակարարման դեպքում հսկիչ (նույնականացման) նշանների և դրանց քանակի վերաբերյալ տեղեկությունը հաշվարկային փաստաթղթում ներառելու դեպքերը, կարգը և ժամկետները սահմանելու մասին» ՀՀ կառավարության որոշման նախագծի վերաբերյալ

	1. ՀՀ էկոնոմիկայի նախարարություն
	18.07.2025թ.

	
	01/16067-2025

	«Հսկիչ (նույնականացման) նշաններով պարտադիր դրոշմավորման ենթակա՝ դրոշմավորված ապրանքների մատակարարման դեպքում հսկիչ (նույնականացման) նշանների և դրանց քանակի վերաբերյալ տեղեկությունը հաշվարկային փաստաթղթում ներառելու դեպքերը, կարգը և ժամկետները սահմանելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չկան։
Միաժամանակ տեղեկացնում եմ, որ նախատեսվող կարգավորումը հավելյալ պարտավորություն է առաջացնում տնտեսավարողների համար, որն իր բացասական ազդեցությունը կարող է ունենալ գործարար միջավայրի բարելավման ներկայումս վարվող քաղաքականության վրա։
	Ընդունվել է ի գիտություն

	2. ՀՀ ֆինանսների նախարարություն
	04.08.2025թ.

	
	01/2-3/16755-2025

	«Հսկիչ (նույնականացման) նշաններով պարտադիր դրոշմավորման ենթակա՝ դրոշմավորված ապրանքների մատակարարման դեպքում հսկիչ (նույնականացման) նշանների և դրանց քանակի վերաբերյալ տեղեկությունը հաշվարկային փաստաթղթում ներառելու դեպքերը, կարգը և ժամկետները սահմանելու մասին» ՀՀ կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան:
	Ընդունվել է ի գիտություն

	3. ՀՀ արդարադատության նախարարություն
	19.08.2025թ.

	
	/27.3/36293-2025

	1․ «Հսկիչ (նույնականացման) նշաններով պարտադիր դրոշմավորման ենթակա՝ դրոշմավորված ապրանքների մատակարարման դեպքում հսկիչ (նույնականացման) նշանների և դրանց քանակի վերաբերյալ տեղեկությունը հաշվարկային փաստաթղթում ներառելու դեպքերը, կարգը և ժամկետները սահմանելու մասին»  Հայաստանի Հանրապետության կառավարության որոշման նախագծի (այսուհետ՝ Նախագիծ) նախաբանում որպես լիազորող նորմ հղում է կատարվել Հայաստանի Հանրապետության հարկային օրենսգրքի 55-րդ հոդվածի 4-րդ մասի 7․2-րդ կետին, որը՝ համաձայն «Հայաստանի Հանրապետության հարկային օրենսգրքում լրացումներ և փոփոխություններ կատարելու մասին» օրենքի 6-րդ հոդվածի 1-ին մասի, ուժի մեջ է մտնում նույն հոդվածներով սահմանված դրույթների կիրարկումն ապահովող համապատասխան ծրագրային ապահովման աշխատանքներն ավարտելու օրվան հաջորդող տասներորդ օրը:
Նախագծի 2-րդ կետի համաձայն՝ սույն որոշումն ուժի մեջ է մտնում 2025 թվականի սեպտեմբերի 1-ից:
Այս առումով, պարզաբանման կարիք ունի այն հարցը թե արդյոք «Հայաստանի Հանրապետության հարկային օրենսգրքում լրացումներ և փոփոխություններ կատարելու մասին» օրենքի 6-րդ հոդվածի 1-ին մասով սահմանված ծրագրային ապահովման աշխատանքներն ավարտվել են թե ոչ: Նշվածը պայմանավորված է Նախագծի նախաբանում հղում կատարված լիազորող նորմի ուժի մեջ մտած լինելու հանգամանքը պարզելու անհրաժեշտությամբ:
	Ընդունվել է
Սահմանվել է, որ որոշումն ուժի մեջ է մտնում ՀՀ հարկային օրենսգրքի 55-րդ հոդվածի 4-րդ մասի 7.2-րդ կետն ուժի մեջ մտնելու օրվանից։

	2․ Նախագծի 2-րդ կետի համաձայն՝ սույն որոշումն ուժի մեջ է մտնում 2025 թվականի սեպտեմբերի 1-ից:
Սույն դեպքում, ելնելով Նախագծի կարգավորումներից և հաշվի առնելով «Նորմատիվ իրավական ակտերի մասին» օրենքի 23-րդ հոդվածի 2-րդ մասը, համաձայն որի՝ նորմատիվ իրավական ակտն ընդունելու իրավասություն ունեցող մարմինը պարտավոր է նախատեսել նորմատիվ իրավական ակտի ուժի մեջ մտնելու ավելի ուշ ողջամիտ ժամկետ, բացառությամբ սույն հոդվածի 4-րդ մասով սահմանված նորմատիվ իրավական ակտերի, եթե ակտով սահմանվում են այնպիսի իրավակարգավորումներ, որոնց համար անհրաժեշտ է հիմնավոր ժամանակահատված, որը հնարավորություն կտա հասցեատիրոջը իր վարքագիծը համապատասխանեցնելու սահմանված պահանջներին, կամ սահմանված իրավակարգավորումները վատթարացնում են անձի իրավական վիճակը՝ անհրաժեշտ է Նախագծի ուժի մեջ մտնելու ժամկետը վերանայել։
Նշվածից ելնելով անհրաժեշտություն կառաջանա վերանայել նաև Նախագծի Հավելվածի 4-րդ կետը։
	Ընդունվել է
[bookmark: _GoBack]Կետը խմբագրվել է

	3․ Նախագծի Հավելվածի 3-րդ կետի համաձայն՝ Հայաստանի Հանրապետության կառավարության 2017 թվականի հոկտեմբերի 5-ի N1257-Ն որոշման համապատասխան էլեկտրոնային եղանակով դուրս գրվող հաշվարկային փաստաթղթում հսկիչ (նույնականացման) նշանների և դրանց քանակի վերաբերյալ տեղեկությունը ներառվում է  հաշվարկային փաստաթղթին որպես առանձին ֆայլ կցելու միջոցով: 
Առաջարկում ենք «փաստաթղթին» ձևակերպումը փոխարինել «փաստաթղթում» բառով։
	Ընդունվել է



